e a AGJENZIF

I A REGJONAL

A R L ~ PE LENGHE
A FURLANE

ARLEF: GNUFS BANTS PE PROMOZION DE LENGHE FURLANE
Tiermin par presentd lis domandis: al prin di Setembar, 105 mil euros i fonts a
disposizion.

La ARLeF (Agjenzie Regjonal pe Lenghe Furlane) e a emanat tré gndfs bants trienai
(2016-2018) pe realizazion di progjets pe promozion de lenghe furlane intai setérs de
editorie, de ricercje sientifiche e dal spetacul. | impuarts metlts a disposizion a son,
pal 2016, in maniere rispetive: 35 mil euros, 40 mil e 15 mil, par un total di 90 mil euros.

Pe editorie, a son previodlts finanziaments aes librariis che si impegnin a fa cressi la
visibilitat dai libris par furlan (10 mil euros) e pe stampe di gnovis publicazions pe infanzie
(25 mil euros). Pe ricercje sientifiche, e ven supuartade la creazion di un Centri di
documentazion pe lenghe furlane cul compit di racuei e di cataloga i materiai didatics pal
insegnament de lenghe furlane (30 mil euros) e lis iniziativis didatichis, simpri leadis al
insegnament, intes scuelis secondariis di Il grat (10 mil euros).

Intal setdér dal spetacul si finanzie, par 15 mil euros, la realizazion di ativitats di promozion
de lenghe furlane cun spetacui e ativitats indregadis ai zovins in almancul doi avigniments
culturai, turistics, enogastronomics di nivel regjonal, vierts al public.
Infin, al & stat publicat un bant di pueste pal acuist di oparis (cartaciis, audiovisivis o
multimedials) in marilenghe (15 mil euros).

Lis domandis a varan di riva dentri dal tiermin di misdi (12:00) dal prin di Setembar dal
2016, dadr des modalitats specificadis intai bants rispetifs, che si puedin consulta inte
sezion “Bants Garis Avis” dal sit istituzional de Agjenzie: www.arlef.it.

Altris informazions si puedin domanda ai numars 0432.555798 o 0432.555881, o scrivint
aes direzions di pueste eletroniche: federica.delpino@regione.fvg.it o}
tiziano.mion@regione.fvg.it

Udin, ai 29 di lui dal 2016

